
Nd. 37. Frumvarp til laga
um landhelgissjóð íslands.

Flm.: Sigurður Kristjánsson, Thor Thors.

1. gr.
Stofnfé sjóðsins er núverandi eignir landhelgissjóðs íslands.

2. gr.
Stofnsjóður skal aukinn  á þann hátt, að til hans rennur:

1. Allt sektarfé fyr ir  brot gegn fiskveiðalöggjöf landsins og lögum um verndun 
íslenzkrar landhelgi gegn ólöglegum veiðum, þar með talið andvirði upptæks 
afla og upptækra veiðarfæra.

2. Hálfar tek ju r  af b jörgunarstarfsemi varðskipa landsins.
3. 20000 kr. ú r  ríkissjóði árlega.

3. gr.
Stofnsjóð má ekki skerða og ekki verja fé úr honum til annars  en byggingar 

og kaupa landhelgisgæzluskipa, viðhalds þeirra og nauðsvnlegs útbúnaðar. Bygg- 
ingar og kaup skipa skulu ákveðin af löggjafarvaldinu, svo og aukning tækja, sem 
nema verulegri fjárhæð.

4. gr.
Ríkisstjórnin hefir á hendi stjórn sjóðsins, og skal fé hans jafnan  ávaxtað í 

banka. Reikningur sjóðsins skal b ir tu r  árlega i Stjórnartíðindunum.



5. gr.
Með lögum þessum eru úr gildi numin:
Lög nr. 55 10. nóv. 1913, um stofnun landhelgissjóðs íslands.
Lög nr. 08 3. nóv. 1915, um brevting á lögum nr. áá 10. nóv. 1913, um stofnun 

Iandhelgissjóðs Islands.
Lög nr. 34 4. júni 1924, um breyting á lögum nr. 08 3. nóv. 1915 (landhelgis- 

sjóður íslands).
6. gr.

Lög þessi öðlast þegar gildi.

A s t æ ð u r .
Landhelgissjóður var upphaflega stofnaður i þeim tilgangi, að gera ísland 

þess umkomið að gæta sjálft landhelgi sinnar. Erfiðast var að eignast til þess 
nægan og hæfan skipakost, og svo er raunar  enn. I hinum upphaflegu lögum frá 
1913 var svo fvrir  inælt. að - :i sektarfjár fvrir  landhelgisbrot skvldu ganga til land- 
helgissjóðs. Astæðan til þess, að ekki var ákveðið, að allt sektarféð félli sjóðnum, 
var eingöngu sú, að ^  sektanna var áður bundinn með lögum.

Landhelgissjóður var um stund mjög vel efnum búinn; átti um hálfa aðra 
millj. kr. i reiðufé. Síðar var sú stefna tekin, að láta sjóðinn standa straum  af 
rekstri varðskipanna. E r nú svo komið, að reiðufé sjóðsins er upp etið og bvrjað 
að „slátra af fóðrunum". Var svo gert með sölu Óðins.

Það er augljóst, að varðskipin ganga úr sér og verða úrelt. Á vissu árabili verður 
þvi að endurnýja þau, og þar að auki er eðlilegt, að fjölga þurfi skipunum  En 
hætt er við, að fjárhagsástæður ríkissjóðs verði oft þannig, að örðugt verði að 
byggja ný og dýr skip, er ríkissjóður greiði að öllu leyti. Getur af þvi leitt háska- 
legan drátt á endurnýjun  og aukningu varðskipastólsins. Þess vegna er ekki tryggi- 
lega séð fvr ir  landhelgisgæzlunni i framtíð, nema til sé sérstakur s jóður til nýbygg- 
inga. Verður varla betur fyrir  þessu séð á annan hátt en þann, að haldið sé til haga 
fvrir  landhelgissjóð þvi, sem inn kemiir fvrir  landhelgisbrot, og að fé hans megi 
aðeins nota á þann hátt, sem mælt er fvrir  uin i frv. þessu.

Það getur ekki verið ágreiningsmál, hver nauðsvn er á öflugri landhelgisgæzlu 
og að löggjafinn verður að vera vel á verði um verndun og vörzlu islenzkra fiski- 
miða. Þ a r  eru þau auðæfi, sem drýgst hafa reynzt í fram sókn þ jóðarinnar á und- 
anförnum  áratugum, og þangað verðum við á komandi tímum að sækja afl þeirra 
hluta, sem gera skal. Er oss þvi nauðsvn að vernda þessa fjársjóði og búa einir að 
þeim.


